
ԸՆՏՐՈՒԹԻՒՆ ՊԱՏՐԻԱՐՔԻ 
ԱՌԱՔԵԼԱԿԱՆ ՍՐԲՈՅ ԱԹՈՌՈՅՆ 

ԵՐՈՒՍԱՂԷՄԻ 
 

Ա. Կազմութիւն Պատրիարքական Թեկնածուներու Հնգանուն Ցանկին 

 23 Յունուար 2013ին, կէսօրէ վերջ ժամը 4:30ին, Միաբանական Ընդհ. Ժողովը ի 

նիստ գումարուեցաւ Պատրիարքարանի Դահլիճը, նախագահութեամբ՝ Պատրիարքական 

Տեղապահ՝ Գերշ. Տ. Արիս Արք. Շիրվանեանի, կազմելու համար Պատրիարքական ընտրե-

լիներու հնգանուն ցանկը: Ներկայ էին Երուսաղէմէն եւ արտասահման ծառայող Սրբոց 
Յակոբեանց Ուխտին միաբաններէն 33 անդամներ: 

Օրակարգի գործադրութեանց անցնելէ առաջ, կարդացուեցաւ Սրբոց Յակոբեանց 

Միաբանական Ուխտի Կանոնագրին մի քանի յօդուածներ որոնք առնչութիւն ունէին 

Պատրիարքական ընտրութեան հետ: Կանոնագրի ընթերցումէն վերջ, ձեռնարկուեցաւ 
հնգանուն ցանկի պատրաստութեան եւ տուաւ հետեւեալ արդիւնքը: 

Գերշ. Տ. Արիս Արք. Շիրվանեան   16 քուէ  
Գերշ. Տ. Նուրհան Արք. Մանուկեան  21 քուէ  
Գերշ. Տ. Տաթեւ Արք. Ղարիպեան   18 քուէ 
Գերշ. Տ. Սեւան Արք. Ղարիպեան   15 քուէ 
Գերշ. Տ. Գիսակ Արք. Մուրատեան   15 քուէ 

որոնք կազմեցին պատրիարքական ընտրելեաց հնգանուն ցանկը: 

Բ. Ընտրութիւն Պատրիարքի 

Յաջորդ օրը, 24 Յունուար 2013-ին, առաւօտեան ժամը 10-ին, կրկին գումարուեցաւ 
Միաբանական Ընդհանուր Ժողովը՝ ընտրելու համար հնգանուն ցանկէն Ս. Աթոռոյ 
Գահակալը: 

Միաբանական Ընդհանուր Ժողովի նիստը բացաւ Պատրիարքական Տեղապահ՝ 
Գերշ. Տ. Արիս Արք. Շիրվանեան: Օրակարգի վրայ նիւթն էր՝ Հայ Երուսաղէմի 

Պատրիարքութեան արժանաւոր գահակալի ընտրութիւնը:  

Նախքան ընտրական գործողութեանց սկսիլը, Տեղապահ Սրբազան Հայրը «հոգւոց» 

արտասանեց նախորդ Պատրիարքի՝ Երջանկայիշատակ Տ. Թորգոմ Արք. Մանուկեան 

Պատրիարքի հոգիին ի հանգիստ: Ապա ձեռնարկուեցաւ ատենական գործողութեանց: 

Նախքան քուէարկութեան անցնիլը, պատրիարքական ընտրելեաց հնգանուն ցանկէն 

երեքը հրաժարեցան իրենց թեկնածութենէն: Այսպիսով ընտրութեան թեկնածուներու 
ցանկը իջաւ երկուքի յանձինս՝ Գերշ. Տ. Արիս Արք. Շիրվանեանի եւ Գերշ. Տ. Նուրհան 

Արք. Մանուկեանի: Կատարուեցաւ գաղտնի քուէարկութիւն Ժողովին ներկայ եղող 33 

միաբան ըտրողներու կողմէն, եւ քուէներու բացարձակ մեծամասնութեամբ Սուրբ Աթոռոյ 
Լուսարարապետ՝ Գեր. Տ. Նուրհան Արք. Մանուկեան ըտրուեցաւ ՊԱՏՐԻԱՐՔ ԵՐՈՒՍԱ-

ՂԷՄԻ ՍՐԲՈՑ ՅԱԿՈԲԵԱՆՑ ԱՌԱՔԵԼԱԿԱՆ ԱԹՈՌՈՅՆ: 

Գերշ. Տ. Արիս Արք. Շիրվանեան   15 քուէ 
Գերշ. Տ. Նուրհան Արք. Մանուկեան  17 քուէ 
Սպիտակ       1 քուէ 

 Ապա Ատենապետ Սրբազան Հայրը յայտնեց Նորընտիր Պատրիարքին Ընդհ. 

Ժողովի Դիւանին եւ Սրբոց Յակոբեանց Միաբանական Ուխտին կողմէ շնորհաւորութիւն-

ները եւ բարեմաղթութիւնները ու հրաւիրեց Նորընտիր Պատրիարքը ընելու իր սրտի 

խօսքը Ժողովական միաբաններուն: 

Նորընտիր Պատրիարքը իր շնորհակալական խօսքն ըրաւ միաբան հայրերուն, 

հուսկ ապա երգուեցաւ «Սիոնի» Օրհներգը: Սրբոց Յակոբեանց Մայր Տաճարի 

զանգակները ղօղանջեցին ընտրութեան լուրը: Միաբան հայրեր՝ շնորհաւորեցին 

նորընտիր Պատրիարքը ու թափօր կազմելով առաջնորդուեցան դէպի Սրբոց Յակոբեանց 
Մայր Տաճար: Գլխադիրի մատրան առաջ, նորընտիր Պատրիարքը կատարեց իր ուխտը 

եւ տուաւ իր առաջին Օրհնութիւնն ու պատգամը որպէս նորընտիր Պատրիարք յաջս 

սաղիմահայ գաղութին ու դպրոցական սաներուն: 

Նորընտիր Պատրիարքի օրհնութենէն ու պատգամէն վերջ, Միաբանութիւն եւ 
ժողովուրդ բարձրացան Պատրիարքարան, շնորհաւորելու նորընտիր Պատրիարքը:  

Պատրիարքական ընտրութեան արդիւնքը յատուկ նամակով հաղորդուեցաւ 
Յորդանանի Հաշիմական Թագաւորութեան, Իսրայէլի եւ Պաղեստինեան պետութեանց եւ 
Մայր Աթոռ Սուրբ Էջմիածնի Ամենայն Հայոց Հայրապետութեան: 

Այս առիթով, նաեւ դիմում յղուեցաւ երեք Պետութիւններուն Պատրիարքական 
ընտրութեան արդիւնքը յայտնելով եւ խնդրելով պաշտօնական ճանաչումը նորընտիր 
Պատրիարքին: 

Ի Պատրիարքարան Գումարուած Միաբանական Ընդհ. Ժողովէն տեսարան մը: 

 

 

Միաբանական Ընդհ. Ժողովի Դիւանը 

Նորընտիր Պատրիարք՝ Նորին Ամենապատուութիւն Տ. Նուրհան Արք. Մանուկեան 

Յետ ընտրութեան թափօր դէպի Սրբոց Յակոբեանց Տաճար: 

 

Յետ ընտրութեան գոհաբանական աղօթք: 

 
>>>>>>>>>>>>>>>

>>>>>>>>>>>>>>>

>
>

>
>

>
>

>
>

>
>

>
>

>
>

>
>

>
>

>
>

>>>>>>>>>>>>>>>

>>>>>>>>>>>>>>>

>
>

>
>

>
>

>
>

>
>

>
>

>
>

>
>

>
>

>
>



12 SION 2013

 

Ուխտ Գլխադրի Խորանին առաջ: 

 

 

Օրհնութեան խօսք Նորընտիր Պատրիարք Սրբազան Հօր 

Սրբոց Յակոբեանց Տաճարին մէջ: 

 

Օրհնութեան խօսք Նորընտիր Պատրիարք Սրբազան Հօր 

Սրբոց Յակոբեանց Տաճարին մէջ: 

